
ABSTRAK

Kajian ini bertujuan untuk mengkaji rekabentuk dan penilaian perisian
multimedia interaktif yang dihasilkan oleh pengkaji. Empat dimensi kriteria
multimedia digunakan untuk menilai perisian multimedia interaktif 1aitu kandungan
perisian, strategi pengajaran, persembahan pengajaran dan aspek teknikal. Dimensi-
dimensi ini telah diubahsuai kepada bentuk yang lebih mudah untuk mendapatkan
maklumbalas danipada sampel kajian. Kajian ini telah dijalankan ke atas pelajar Tahun
5 dan guru matapelajaran Sains Tahun 5 di Sekolah Rendah Kebangsaan Pintas Puding,
Batu Pahat. Seramai 60 orang pelajar telah diambil sebagai sampel pelajar tahun 5 dan
4 orang guru Sains mewakili populasi guru Sains sekolah berkenaan. Dua jenis soal
selidik telah diedarkan kepada pelajar dan guru. Soal selidik yang dibina mengandungi
profail responden dan aspek penilaian perisian multimedia yang berbeza mengikut
responden pelajar dan guru. Data-data dianalisis dengan menggunakan perisian SPSS
10.0 for windows. Kaedah statistik diskriptif berbentuk peratusan, kekerapan dan skor
min digunakan untuk menerangkan dapatan kajian. Dapatan kajian menunjukkan
bahawa perisian multimedia interaktif bertajuk Kekuatan dan Kestabilan Binaan ini
dapat diterima oleh pelajar dan guru sebagai alat pengajaran dan pembelajaran
berbantukan komputer (PBK). Selain itu dapatan kajian juga menunjukkan masih
banyak lagi elemen yang boleh ditambah dan diperbaiki untuk meningkatkan kualiti

perisian multimedia ini.

ABSTRACT

The purpose of this study is to investigate the design and evaluation of
interactive courseware which has been produce by the researcher. Four dimensions of
multimedia criteria are use to evaluate this courseware which are content of the
courseware, teaching strategy, teaching performance and technical aspect. These
dimensions has been modified to a simplier shape to get feedback from study sample.
This case study was conducted on year 5 pupil and year 5 science subject teachers at
Sekolah Rendah Kebangsaan Pintas Puding, Batu Pahat, Johor. Around 60 students and
4 science teachers were choosen as sample. Two types of questionnaire were
distributed to the students and teachers. The questionnaire includes respondent’s profile
and different evaluation aspect of multimedia courseware for students and teachers.

The data was analysed by using SPSS 10.0 for windows. Statistical descriptive method
such as percentages, frequencies and mean score are used to describe the finding. The
study shows that the interactive multimedia courseware entitle Kekuatan dan Kestabilan
Binaan has been accepted by the students and teachers as tool in computer based
teaching and learning. Besides that, the study also shows that there are a lot of element
which could be added and modified to enhace the quality of this multimedia interactive

courseware.

BAB 1

PENGENALAN

1.1 Pendahuluan

Pendidikan adalah kepentingan awam dan peranannya amat besar dalam
pembangunan sesebuah negara . Sistem pendidikan yang mantap serta mengikut
kesesuaian masa dan kehendak pembangunan negara akan berupaya membantu
mencapai sebarang matlamat yang disasarkan. Sistem pendidikan negara memerlukan
usaha-usaha yang strategik bagi membolehkan meningkatnya keupayaan dan
kemampuan amalannya ke tahap kualiti yang tinggi dan cemerlang supaya dapat

menangani cabaran-cabaran abad ke 21 (Tengku Mohd. Azzaman, et.a/ 1992).

Wawasan 2020 bermatlamatkan untuk menjadikan Malaysia sebuah negara vang
maju daripada aspek ekonomi, politik, sosial, kerohanian, kejiwaan dan kebudayaan
atau dengan erti kata yang lain masyarakat ‘madani’. Oleh yang demikian kepentingan
sains dan teknologi dalam pembangunan negara menjadi lebih berat. Menurut

Mohamad (2001), YAB Perdana Menteri telah menggariskan ciri-ciri generasi vang



o

hendak dilahirkan untuk mewarisi alaf baru akan datang iaitu kaya maklumat (termasuk
sains dan teknologi), kekuatan minda (kreatif dan proaktif), nilai-nilai luhur dan murni
(termasuk penyayang), semangat jati diri, jaya diri dan keusahawanan dan ketrampilan.
Negara amat memerlukan ramai cendekiawan-cendekiawan sains dan teknologi
tempatan agar dapat mencipta teknologi yang baru dan setanding dengan negara Juar.
Menurut Syuhada Choo (2000a), satu pelan menyeluruh yang dikenali sebagai ‘Pelan
Pembangunan Pendidikan 200]-2010° yang meliputi semua aspek pendidikan akan
menjadi panduan untuk merealisasikan hasrat serta wawasan pendidikan negara ke arah

mencapai matlamat Wawasan 2020.

“Bagi Malaysia, matlamat atau sasaran kita sudah pun ditentukan. Kita ingin‘
menjadi negara maju menjelang 2020"".
- Dr Mahathir Mohamad

Dalam era ledakan maklumat pula, sumber ilmu dan maklumat merupakan salah
satu aset penting bagi pengembangan negara dan kemajuan masyarakat. Malaysia
umpamanya amat mementingkan ledakan maklumat yang berlaku hingga mewujudkan
Multimedia Super Koridor (MSC), (Rozinah, 2000). Tujuan utama MSC diwujudkan
1alah untuk memastikan pemahaman dan penguasaan teknologi secara maksimum dapat
di aplikasikan kepada pembangunan teknologi maklumat di rantau Asia ini. Kerajaan
Jjuga cuba sedaya upaya untuk mengelak jurang penguasaan pengetahuan digital di
kalangan rakyat Malaysia ketika negara bergerak ke arah ekonomi berasaskan

pengetahuan atau X — ekonomi (Bernama, 2001a).

Penggunaan komputer dalam bidang pendidikan bukanlah sesuatu yang baru
dalam sejarah perkembangan komputer. Sejak berpuluh-puluh tahun yang lalu, banyak
kajian-kajian telah dibuat bagaimana komputer dapat memudahkan proses pengajaran
dan pembelajaran (Baharuddin, er a/. 2000). Komputer akan menjadi salah satu alat

untuk memudahkan proses pengajaran dan pembelajaran pada masa hadapan selaras



dengan era globalisasi yang kita hadapi kini. Kita perlu menguasai pelbagai kemahiran
dan maklumat. Salah satu aplikasi komputer yang mendapat perhatian pada abad ke 21

ini ialah menghasilkan perisian multimedia, (Rozinah, 2000).

Oleh yang demikian, kita memerlukan anjakan paradigma dalam bidang
pendidikan dimana semua guru tidak kira di peringkat rendah atau menengah tahu
mengendalikan komputer dalam proses pengajaran mereka supaya ianya lebih berkesan.
Untuk menarik minat pelajar dalam sesuatu bidang, usaha-usaha harus dilakukan pada
peningkat rendah lagi. Oleh itu usaha kerajaan menggalakkan guru menghasilkan
perisian multimedia untuk pelajar sekolah rendah adalah satu usaha yang patut di beri

pujian.

1.2 Latar Belakang Masalah

Dewasa ini masih ramai pelajar yang kurang memilih aliran sains berbanding
aliran lain apabila mereka meneruskan pengajian ke tingkatan empat ataupun ketika
memilih jurusan di institusi pengajian tinggi. Menurut Bernama (2001b), sasaran
Kementerian Pendidikan mewujudkan nisbah 60:40 bagi pelajar tingkatan empat yang
mengikuti aliran sains berbanding sastera belum tercapai bertkutan kebebasan yang
diberi kepada mereka untuk memilih jurusan. Menurut Timbalan Ketua Pengarah
Kementerian Pendidikan, Abdul Raof Hussin dalam Bernama (2001b), perangkaan
mendapati 97 % daripada lulusan Penilaian Menengah Rendah (PMR) tahun 2000 layak

memasuki aliran sains tetapi hanya 39 % yang mengambil pilihan itu.



Mengapa pelajar tidak minat aliran sains? Terdapat beberapa faktor yang
mempengaruhi mengapa pelajar tidak minat untuk meneruskan pengajian mereka dalam
bidang sains dan teknologi. Salah satu daripadanya ialah teknik pengajaran yang
diamalkan oleh guru-guru yang mengajar matapelajaran tersebut (Nor Afzan, 2001).
Menurut Shuhada Choo (2000b), pedagogi atau kaedah pengajaran guru menyampaikan
ilmu pengetahuan yang menarik dan berkesan penting kerana ia mampu mempengaruhi
minat dan perhatian pelajar mengikuti proses pembelajaran di bilik darjah. Kaedah
pengajaran berkesan juga mampu mengubah tanggapan negatif, sekaligus menarik
minat pelajar terhadap sesuatu matapelajaran terutama yang kritikal dan ‘digeruni’

seperti matematik dan sains.

Langkah Kementerian Pendidikan memperkenalkan mata pelajaran sains kepada
pelajar tahun 4 sekolah rendah bermula pada sesi 1994/1995 adalah merupakan satu
langkah yang wajar. Menurut Jamhariah (2001) usaha untuk menambahkan bilangan
pelajar Bumiputera mengikuti aliran sains dan teknologi (S & T) di universiti tidak
harus terbatas menerusi pengajian Matrikulasi semata-mata tetapi mesti dimulakan di
peringkat yang jauh lebih rendah. Pelajar sekolah rendah harus didedahkan dengan
peranan saintis dan teknologis menerusi pendedahan terhadap tugas mereka melalui
cerita yang menarik, lawatan ke pusat penyelidikan atau ujikaji mudah. Pendekatan
sebegini boleh menimbulkan kesan yang positif kepada mereka. Pengenalan dunia
sains kepada kanak-kanak akan menghilangkan tanggapan negatif bahawa mata

pelajaran sains atau matematik sukar diikuti di sekolah atau universiti.

Permasalahan kurangnya minat pelajar untuk memilih bidang sains harus di
tangani segera. Justeru itu guru perlu didedahkan dengan teknik pengajaran yang dapat
menarik minat pelajar terhadap sains. Sejajar dengan perubahan sains dan teknologi
yang terlalu pantas, pengajaran guru juga seharusnya berubah umpamanya
menggunakan alat bantuan mengajar yang mudah difahami serta teknik yang

membolehkan pelajar ‘merasai’ kewujudan sains. Teknik mengajar sepuluh tahun lalu



yang meminta pelajar untuk duduk dan mendengar sahaja harus dihindarkan (Nor
Afzan, 2001).

Kita harus sedar dan peka bahawa proses pengajaran dan pembelajaran pada
masa hadapan banyak dibantu oleh teknologi. Contohnya penggunaan komputer dalam
proses pengajaran dan pembelajaran bagi semua peringkat pengajian bermula daripada

peringkat rendah hingga ke peringkat yang lebih tinggi (Arbain, 2002).

Oleh yang demikian, pengkaji berminat untuk menghasilkan satu perisian
multimedia berbentuk interaktif CD-Rom untuk di cuba uji di sekolah rendah bagi
matapelajaran Sains tahun lima. (“Penilaian Awal Perisian Multimedia Interaktif
Bertajuk Kekuatan dan Kestabilan Binaan di Salah Sebuah Sekolah Rendah di
Parit Raja, Johor™)

1.3 Penyataan Masalah

Pelbagai pihak harus memainkan peranan yang penting dalam usaha membina
masyarakat saintifik dan seterusnya membudayakan sains dan teknologi. Kementerian
Pendidikan telah menetapkan matlamat 60 peratus pelajar mengikuti aliran sains dan
selebihnya aliran sastera (Bemarna, 2001b). Namun jika usaha tidak dilakukan di
peringkat awal pengajian lagi, sudah tentu mustahil untuk dicapai unjuran berkenaan.
Permasalahan yang timbul di sini sejauhmanakah penggunaan perisian multimedia yang
dihasilkan oleh pengkaji mampu membantu guru meningkatkan minat dan menepati
keperluan pembelajaran murid-murid dalam matapelajaran Sains dan apakah ciri-ciri

perisian multimedia yang sesuai menurut cadangan dan penilaian guru?



Berdasarkan kepada penyataan masalah di atas pengkaji telah mengkaji :
Penilaian Awal Perisian Multimedia Interaktif Bertajuk Kekuatan dan Kestabilan

Binaan di Salah Sebuah Sekolah Rendah di Parit Raja, Johor.

1.4 Persoalan Kajian

Bagi menjawab persoalan utama seperti yang dinyatakan dalam penyataan
masalah diatas, terdapat beberapa persoalan kajian yang dibina bagi membolehkan
kajian ini dijalankan dengan berkesan. Objektif kajian ini untuk membuat Penilaian
Awal Perisian Multimedia Interaktif Bertajuk Kekuatan dan Kestabilan Binaan di Salah
Sebuah Sekolah Rendah di Parit Raja, Johor.

L Sejauhmanakah pelajar menilai keberkesanan perisian multimedia
interaktif in1 dalam proses pembelajaran mereka?

1. Sejauhmanakah perisian mulitimedia interaktif yang dihasilkan
memenuhi kehendak atau syarat pembangunan multimedia yang baik

menurut penilaian pakar iaitu guru matapelajaran Sains Tahun Lima?

Dengan persoalan khusus diatas, diharapkan pengkaji mampu menjawab

persoalan utama yang telah dinyatakan dalam penyataan masalah.



1.5 Objektif Kajian

Objektif utama kajian ini adalah untuk memahami rekabentuk pembangunan
perisian multimedia yang sesuai untuk matapelajaran Sains Sekolah Rendah — Kekuatan
dan Kestabilan Binaan. Setelah dapat dikenalpasti keperluan-keperluannya, maka usaha
untuk menghasilkan perisian menjadi lebih mudah. Oleh itu secara khusus kajian ini
berusaha untuk mengupas persoalan-persoalan di atas melalui kefahaman pengkaji di

dalam:

L Mengenalpasti penilaian keberkesanan perisian multimedia interaktif
yang dibuat oleh pelajar daripada aspek:-
a. Unsur motivasi
b. Rekabentuk antaramuka
c. Rekabentuk skrin interaksi
d. Program membantu memahami tajuk.
e. Keselesaan dan kesenangan pengguna perisian.
11. Mengenalpasti penilaian keberkesanan program perisian yang dibuat
oleh guru daripada aspek :
a. Kandungan perisian
b. Strategi pengajaran
c. Persembahan pengajaran
d. Teknikal perisian
it Memberi cadangan kepada pihak sekolah menyediakan perisian yang
bersesuaian sebagai alat bantu mengajar guru di sekolah rendah pada

masa hadapan.

Berdasarkan kepada persoalan kajian, pengkaji mengharapkan kajian ini mampu

mencapai objektif seperti yang dinyatakan.



1.6

Kerangka Teori

Rajah 1.1 menunjukkan kerangka teori kajian yang dijalankan oleh pengkaji.

PENGAJARAN DAN PEMBELAJARAN SAINS DI SEKOLAH RENDAH

& Penggunaan kaedah inkuiri penemuan, eksperimen, simulasi

Berdasarkan Teori Konstruktivisme

™
& Kurang menggunakan alat bantu mengajar
=

Murid susah untuk menghubungkaitkan pengetahuan sedia ada mereka
dengan elemen baru walaupun mereka meminati Sains kerana murid-
murid tidak aktif dalam aktiviti Pengajaran dan Pembelajaran

Y

PENGGUNAAN PERISIAN MULTIMEDIA INTERAKTTF

@ Alternatif teknik pengajaran subjek Sains di sekolah
rendah.

@ Memperkenalkan penggunaan komputer di sekolah
rendah.

A

JANGKAAN DAPATAN KAJIAN
@ Kesesuaian penggunaan perisian multimedia interaktif

@ Pendedahan literasi komputer di peringkat awal kepada
murid-murid sekolah rendah

& Pelajar lebih minat dalam subjek sains

